
Rishi Agastyaproktam Shivarchanopadesham 4

ఋషి అగస్త్యప్రోక్తం   శివార్చనోపదేశమ్ ౪

(శివరహస్యాన్తర్గతే  ఉగ్రాఖ్యే )
అగస్త్యః
యః పూజితః స్తుతో ధ్యాతో వన్దితోమేశవిగ్రహః   ।
(యేన ధ్యాతః శివో యస్తు వన్దితోమేశవిగ్రహః   ।)
స ఏవ లభతే ధన్యో ముక్తికాన్తాకరగ్రహమ్  ॥౨౮౩॥
విలోకయన్తి సతతం ముక్తికాన్తాం శివార్చకాః ।
సాపి పశ్యతి సోత్సాహం శివారాధనతత్పరాన్ ॥౨౮౪॥
ముక్త్యఙ్గనా  విలోక్యైవ  శివారాధనతత్పరమ్ ।
నృత్యత్యత్యన్తసన్తుష్టా వల్లభోఽయం  మమేతి సా ॥౨౮౫॥
స ఏవ సతతం ధ్యాత్వా పార్వతీప్రాణవల్లభః  (భమ్) ।
స ఏవ శైవః  శుద్ధాత్మా  జాయతే ముక్తివల్లభః  ॥౨౮౬॥
స ఏవాతిప్రయత్నేన  సమారాధితశఙ్కరః ।
స ఏవ వస్తుతో లోకే ముక్తికాన్తామనోహరః ॥౨౮౭॥
మహేశ్వరముమాకాన్తా(న్తం)కాలాన్తకమనామయమ్ ।
యః పూజయతి తస్యైవ  ముక్తిర్నాన్యస్య సర్వథా ॥౨౮౮॥
స్నాత్వాదౌ భస్మనా దేహముద్ధూల్యాపాదమస్తకమ్  ।
పూజనీయో మహాదేవో లిఙ్గరూపీ  ముముక్షుభిః ॥౨౮౯॥
ఏవమవ్యభిచారేణ నిత్యమభ్యర్చితః శివః ।
దదాతి భుక్తిం ముక్తిం చ సత్యం సత్యం న సంశయః ॥౨౯౦॥
Shloka no. 291 is either missing or the numbering after no. 290 is incorrect.

ఐశ్వర్యమతులం భుక్త్వా శివలిఙ్గార్చనాన్మునే  ।
ప్రయాతి  శివసాయుజ్యం నిర్దగ్ధాఖిలకల్పషాః  (షః)॥౨౯౨॥
కోటిశః కృతపాపోఽపి సకృదర్చితశఙ్కరః ।

ప్రయాతి  శివసాయుజ్యం పునరావృత్తివర్జితమ్  ॥౨౯౩॥
శివపూజాగ్నిసన్దగ్ధమహాపాతకపర్వతాః   ।
పీతామృతాశుచిర్భూతాః (పీతామృతాః శివాత్మానః)
శివం యాన్తి శివాదృతాః ॥౨౯౪॥
సమభ్యర్చ్య మహాదేవం సకృదప్యాహితాశయాః ।
లబ్ధ్వోపేన్ద్రత్వమిన్ద్రత్వం    బ్రహ్మత్వం  చ శివం యుయుః ॥౨౯౫॥
॥ ఇతి శివరహస్యాన్తర్గతే  రాజాప్రతి  ఋషి అగస్త్యప్రోక్తం   శివార్చనోపదేశం ౪ సమ్పూర్ణమ్
॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౮మధ్యార్జునమహిమానువర్ణనమ్ 
।౨౮౩-౨౯౫॥
- .. shrIshivarahasyam . ugrAkhyaH saptamAMshaH . adhyAyaH 28madhyArjunamahimAnuvarNanam

. 283-295..

Notes:

Ṛṣi Agastyaఋషి అగస్త్య delivers Upadeśaఉపదేశ (to Rājāరాజా) about worshiping Śiva

శివ.

